
ANNOTATSIYA 

Ushbu maqola Oʻzbekiston geosiyosati mazmuni va uning dunyo 

geosiyosatining ajralmas qismi ekanligi haqidagi ba`zi ilmiy munozaralarni 

oʻrganishga bagʻishlangan. Turli yondashuvlarga qaramay, maqolaning maqsadi 

Oʻzbekiston geosiyosatining asl mazmuni, ustuvor yoʻnalishlarini va  uning 

Yevroosiyo geosiyosati yadrosi sifatidagi roʻlini aniqlashdan iborat.  

Kalit soʻzlar: heartland, Markaziy Osiyo, geografik determenizm, sharq 

darvozasi, mintaqaviy yetakchilik, mintaqaviy xavfsizlik, yadro qurolidan xoli hudud, 

joʻgʻrofiy-siyosiy qiziqish, Afgʻoniston omili.  

АННОТАЦИЯ 

 Данная статья посвящена изучению некоторых научных дискуссий о 

содержании геополитики Узбекистана и его неотъемлемой части мировой 

геополитики.  несмотря на разные подходы, целью статьи является 

определение исходного содержания, приоритетов геополитики Узбекистана и 

ее роли как ядра евразийской геополитики. 

Ключевые слова: хартленд, Центральная Азия, географический 

детерминизм, восточные ворота, региональное лидерство, региональная 

ABSTRACT 

This article is dedicated to the study of some scientific discussions about the 

content of the geopolitics of Uzbekistan and its inseparable part of the world 

geopolitics.  despite different approaches, the goal of the article is to determine the 

original content, priorities of the geopolitics of Uzbekistan and its role as the nucleus 

of the Eurasian geopolitics. 

KIRISH  

Dunyo xalqaro munosabatlar tizimida SSSR ning qulashi jahon geosiyosatida 

katta burilishlarni yasadi, yangi davlatlar paydo boʻldi,bu jarayon muhim geosiyosiy 

makonda ya`ni Yevroosiyonig yuragi boʻlgan Markaziy Osiyoda yuz berdi. Oksford 

universiteti professori Xelford J. Makkinderning “Heartlend” nazariyasiga koʻra, 

Markaziy Osiyo Yevroosiyoning yuragi va dunyo geosiyosiy maydonida muhim 

ahamiyatga ega boʻlgan geosiyosiy makon sifatida qaraladi.Markaziy Osiyoning 

yuragi esa bevosita Oʻzbekistondir, bu haqda tadqiqotchi .”Sirojov quyidagicha ta`rif 

beradi “Ma`lumki, geosiyosatdagi mavjud “hartlend” nazariyasiga koʻra Markaziy 

Osiyo yer yuzi, mintaqalarning geosiyosiy yadrosi yoki markazi hisoblanadi. 

Markaziy Osiyoning hartlendi, geosiyosiy yadrosi esa Oʻzbekistondir ”[1] Shu nuqtai 

nazardan Oʻzbekiston poytaxti Toshkentga “Sharq darvozasi” deb ta`rif berishgan. 

Muhim geosiyosiy makonda joylashgan Oʻzbekiston tashqi siyosatining eng ustuvor 

yoʻnalishi ham aynan Markaziy Osiyo va Afgʻoniston. Oʻzbekiston prezidenti 

“Shavkat Mirziyoyev bayon ertgan fikrda “Oʻzbekiston bugungi kunda oʻzining 

tashqi siyosatida Markaziy Osiyo mintaqasiga ustuvor ahamiyat qaratmoqda . Bu har 

tomonlama chuqur oʻylab tanlangan yoʻldir. Markaziy Osiyoning qoq markazida 

joylashgan Oʻzbekiston ushbu mintaqa barqarorlik, izchil taraqqiyot va yaxshi 

qoʻshnichilik hududiga aylanishdan manfaatdordir”. ( Sh.Mirziyoyev 2018, T – 

Oʻzbekiston b. 248.) [2] 

Geografik determinizm omili  

Bu “Oʻzbekistonning strategik yoʻlaklarga olib chiquvchi tranzit chorrahada 

joylashganligida koʻrinadi. Oʻzbekiston Yevropani Osiyo, Markaziy Osiyoni Janubiy 

Osiyo,Uzoq Sharqni Yaqin Sharq bilan bogʻlash mumkin boʻlgan transport – 

kammunikatsiya yoʻlaklarining muhim halqasidir. Tabiiy jihatdan har tomonlama 

yopiq boʻlganiga qaramay Oʻzbekiston xalqaro Sharq-Gʻarb, Shimol-Janub, transport 

yoʻllaridagi geografik joylashuvi unga xalqaro transport tarmogʻining zaruriy qismi 

boʻlishida katta imkoniyatni taqdim etadi” ( S.Boʻronov  2021, T- Oʻzbekiston b.28) 

[3] 

Demografik omil  

Oʻzbekiston Markaziy Osiyodagi eng koʻp aholiga ega davlat, bugungi kunda 

Oʻzbekiston aholisi 36 – million nafardan oshgan. Bu koʻrsatgich Markaziy Osiyo 

umumiy aholisining yarmini tashkil etadi.Ekspertlar Oʻzbekiston aholising nafaqat 

Markaziy Osiyoda balki MDH makonida ham oʻsib borayotganini aytib oʻtgan va 

postsovet makonida Rassiyadan keyingi ikkinchi oʻringa chiqib olishini taxmin 

qilishgan. Tadqiqitchi Sh.Fayziyev bu borada muhim jihatga e`tibor qaratishga 

undaydi “ Oʻz geosiyosiy oʻrnidan kelib chiqqan holda Oʻzbekiston oldingi eng 

muhim strategik vazifa millatlarning barqaror oʻsishi va rivojlanishiga sharoitlar 

yaratish maqsadi oʻlaroq, shuningdek, Oʻrta Osiyo mintaqasida ulkan 

barqarorlashtiruvchi omil sifatida oʻz demografik potensialidan oqilona 

foydalanishdir. Geosiyosiy sharoitda davlatning demografik tarkibiy qismlari nafaqat 

mintaqaviy doirada, balki yana ham kengroq  - oʻzgaruvchan xalqaro 

munosabatlarning global tizimi nuqtayi nazaridan koʻrib chiqilishi lozim.” 

(Sh.Fayziyev  1999, s.58.) [4] 

Yana bir e`tiborli tomoni Oʻzbekiston Markaziy Osiyoda aholisi eng koʻp 

millatli davlat hisoblanadi. Oʻzbekiston demografik salohiyatining yana bir 

jihati,Oʻzbekiston mintaqa davlatlaridan farqli ravishda bir xil gegamon aholi 

tarkibiga ega,ya`ni aholining 85 %  titul millat vakillari tashkil etadi. Umuman 

olganda Oʻzbeklar Maekaziy Osiyodagi eng koʻp sonli millat hisoblanadi.  

Harbiy qudrat va mintaqaviy xavfsizlik omili  

Harbiy jihatdan ham Oʻzbekiston mintaqada yetakchidir. Global harbiy qudrat 

indeksining 2023 – yil ma`lumotlariga koʻra Oʻzbekiston dunyoda 140 dan ortiq 

davlat orasidan 62 – oʻrinni, Osiyoda 45 davlat orasidan 22 – oʻrinni egallab, 

Markaziy Osiyo davlatlari orasida esa eng qudratlisi dep topilgan. Bu ma`lumotga 

koʻra Oʻzbekistonning faol qoʻshinlari 50 ming kishini tashkil etib, jangovor tanklari 

420 ta, samolyotlarni umumiy soni 194 ta, (shundan 60 tasi jangovor samolyotlar ), 

vertolyotlar umumiy soni 89 ta (shundan 33 tasi hujumkor). (Globalfirepower. 2023, 

Military Strength Ranking) [5] 

Oʻzbekiston mintaqadagi davlatlar orasida oʻzining mustaqil harbiy salohiyatini 

namoyon eta oladi va mintaqaga tashqi kuchlarning harbiy ta`sirini kamaytirishda 

milliy va huquqiy asosga ega boʻlgan  “mudofaa doktarinasi” ga ega -boshqa 

davlatlarga qarshi harbiy kuch ishhlatmaslik, bunday harbiy tajovuzning oldini olish 

va uni da fetish hollari mustasno;  

-Xavfsizlikning boʻlinmasligi, oʻz xavfsizligini boshqa davlatlar xavfsizligi 

hisobiga mustahkamlashga yoʻl qoʻyilmasligi  

-boshqa davlatlarning ichki ishlariga aralashmaslik, ehtimol tutilgan nizolarni 

tinch yoʻl bilan hal etish  

-harbiy – siyosiy bloklarda ishtirok etmaslik, har qanday davlatlar aro 

tuzilmadan, agar u harbiy – siyosiy blok etib oʻzgartirilsa, chiqib ketish huquqini 

oʻzida saqlab qoladi.  

-mudofaaning yetarli darajada boʻlishi;  

- harbiy qurilishning zamonaviy harbiy mojarolar xusu- siyatiga monand 

boʻlishi;  

- yadroviy va boshqa turdagi ommaviy qirgʻin qurolini ishlab chiqarish, olish, 

saqlash, tarqatish va joylashtirishdan voz kechish;  

Markaziy Osiyoda yadro qurolidan xoli zona toʻgʻrisidagi shartnoma 

prinsiplariga sodiqlik; oʻz hududida chet el harbiy bazalari va obyektlarining 

joylashtirilishiga yoʻl qoʻymaslik; Qurolli Kuchlarning xorijdagi tinchlik oʻrnatish 

bilan bogʻliq operatsiyalarda va harbiy mojarolarda ishtirok etmasligi. Oʻzbekiston 

uzoq yillar davomida mintaqaviy xavfsizlikka tahdid tugʻdiruvchi terrorizm, 

ekstremizm, narkotik moddalar savdosi singari omillarga qarshi munosib kurash olib 

bordi va mintaqaviy xavfsizlikning kafolati ekanligini amalda namoyon qildi.” Ch. 

Koʻcharov monografik tadqiqotida bu masala xususida quyidagicha fikrlarni 

uchratish mumkin: "Oʻzbekiston Markaziy Osiyo mintaqasidagi xalqaro 

munosabatlarda geosiyosiy muhim oʻringa ega. Uning tashqi siyosati mintaqada 

shakllanayotgan xavfsizlik tizimini yaratishda yetakchi hisoblanadi. Albatta, 

mintaqaning boshqa davlatlarini ham umumiy xavfsizlikdagi ta'sirini past baholash 

xato boʻlur edi. Lekin jahonning yetakchi salohiyatli davlatlarining ushbu 

mintaqadagi manfaatlarni muvozanatga solib turishda mintaqa ichidagi davlatlar har 

xil darajada imkoniyatlarga ega".[6]  

Savdo-iqtisodiy imkoniyatlar va tabiiy-xomashyo resurslari  

Mintaqaning iqtisodiy rivojlanishi jarayonlarida Oʻzbekiston yetakchi 

davlatlardan biri. Markaziy Osiyoda eng koʻp aholi va qulay geostrategik joylashuvga 

ega boʻlgan Oʻzbekiston mintaqaning eng katta bozori hisoblanadi. Bu bilan aytish 

mumkinki, Oʻzbekiston bozori butun Markaziy Osiyo bozori darvozasidir.  

Britaniyaning nufuzli "The Economist" jurnali 2019-yilda Oʻzbekistonni "Yil 

mamlakati" [7] deb tan olgani ham bu boradagi oʻziga xos e'tirofdir. Jahon bankining 

global iqtisodiy istiqbollarga oid “2020-yil yanvar oyidagi hisobotida Oʻzbekiston 

Sharqiy Yevropa va Markaziy Osiyo davlatlari orasida yalpi ichki mahsulot oʻsish 

sur'atlari boʻyicha eng yuqori koʻrsatkich 2020-yilda 5,7%, 2021- 2022 yillarda 6% 

oʻsishi taxmin qilinadi” [8] Oʻzbekistonda tabiiy-xomashyo resurslarining 

geostrategik jihatdan ulkan zaxirasi mavjud, 3000 ta foydali qazilma konlari 

aniqlangan boʻlib, ularning 1100 tasi qazib olishga tayyor, 50 tasi asl, 41 tasi rangli, 

nodir, radioaktiv va qora metallar, 187 tasi yoqilgʻi-energetika, 19 tasi kon-kimyo, 45 

tasi konchilik xomashyosi, shuningdek, qurilish materiallari, yer osti suvlari va 

boshqa foydali qazilma konlaridan iborat.  

Respublikamizda foydali qazilmalarning qolgan turlari boʻyicha ham ulkan 

boyliklar mavjud. Bu mamlakat geoiqtisodiy salohiyati mezonlaridan biridir. Shu 

bilan birgalikda Oʻzbekiston iqtisodiy salohiyatini belgilab beradigan sohalar qishloq 

xoʻjaligi, yengil sanoat, mashinasozlik, turizm va mehnat salohiyati boʻyicha 

mintaqada yetakchi nufuzga ega.” Biroq bir qator obyektiv omillarga koʻra 

Oʻzbekiston iqtisodiy salohiyati oʻz imkoniyatlari va salohiyatini toʻliq namoyon eta 

olmayapti.  

Intellektual, madaniy-ma'rifiy salohiyat va milliy-mintaqaviy gʻoyalar  

Oʻzbekiston jahon ilm-fani va madaniy-ma'rifiy taraqqi- yotiga ulkan hissa 

qoʻshgan ulkan intellektual salohiyat zaminidir. Shuningdek, mamlakatimiz islom 

olami va boshqa dinlarning sivilizatsiya beshiklaridan biri sanaladi.” Markaziy 

Osiyoda qachondir mavjud boʻlgan va davlatchilik, fan, madaniyat rivojlanishida 

sezilarli iz qoldirgan barcha asosiy davlat tuzilmalarining poytaxtlari hozirgi 

Oʻzbekiston hududida joylashgan. Samarqand, Buxoro, Xiva, Qoʻqon va Toshkent 

madaniyatlarining sivilizatsion ta'siri oʻtmishda mamlakat hududidan tashqarida ham 

juda kuchli boʻlgan. Bu shaharlar uzoq vaqtlar davomida Markaziy Osiyoda va 

Yevroosiyoning boshqa joylarida islom ta`limoti, ilohiyoti va diniy rahbarlarining 

markazi boʻlib kelgan” [8] 

XULOSA  

Xulosa qilib aytganda Oʻzbekistonning ilmiy asoslarga ega boʻlgan qulay 

geografik joylashuvi uning geosiyosatining asosini tashkil etadi. Qulay geografik 

joylashuv Geosiyosatning muxim omillaridan biridir, bu borada Napaleon Bonapart 

quyidagi fikrni keltirgan “Mamlakatning geografik joylashuvi uning tashqi siyosatini 

belgilovchi muxim omildir”. Doimo Oʻzbekiston geosiyosati va tashqi siyosatining 

asosiy fonida Markaziy Osiyo va Afgʻoniston mintaqalari boʻlishi kerak, chunki 

Oʻzbekiston bu mintaqalarni tutashtiruvchi oliy boʻgʻindir va Oʻzbekiston uchun bu 

mintaqalarning xavfsizligi va barkamolligi nihoyatda muxim, chunki Markaziy Osiyo 

va Afgʻoniston xavfsizligi bevosita Oʻzbekiston xavfsizligi ularning istiqboli 

Oʻzbekiston istiqbolidir. Oʻzbekiston Markaziy Osiyo va Afgʻonistonda oʻz 

geosiyosiy manfaatlarini qondira olmasa, jahon geosiyosatida bir shaklda oʻz oʻrnini 

yoqotadi deb oʻylayman. Shuning uchun Oʻzbekiston bu mintaqalarda dunyo siyosiy 

maydonidagi yirik figuralar ta`sirini jilovlab turishi zarur. Markaziy Osiyo, 

Afgʻoniston  kabi mintaqalarda Xitoy, Rossiya, AQSH ta`sirini oshib ketishiga yoʻl 

qoʻymaslik koʻproq Oʻzbekiston zimmasida dep oʻylayman, chunki Oʻzbekiston 

mintaqada liderlikka da`vo qiluvchi davlatlardan biridir. Bu makon, Markaziy Osiyo 

va Afgʻoniston hududlari doim dunyo siyosiy maydonidagi yirik figuralar e`tiborini 

tortib kelgan va bundan keyin ham shunday boʻlib qoladi. Shunday ekan Oʻzbekiston 

oʻz milliy manfaatlaridan kelib chiqib aqilli yoʻldan borishi lozim, bu mintaqa siyosiy 

fonida bir tomonga uzoqroq borishlikdan koʻra barcha yirik siyosiy oʻyinchilar bilan 

normal, moʻtadil aloqada boʻlishligi kerak.  

